
Республикаса йӧзлысь дзоньвидзалун видзан юкӧнлы сетісны регыдъя отсӧг сетан выль машинаяс 
Коми Республикаӧ воис 12 реанимобиль – тайӧ лоис позянаӧн федеральнӧй шӧринкӧд топыда уджалӧм вӧсна. Машинаясыс регионынӧсь нин, матысса кадӧ найӧс ыстасны бурдӧдчанінъясӧ. Коми Республикаса Юралысьлысь могъяс збыльмӧдысь Владимир Уйба аттьӧаліс Россияса Веськӧдлан котырӧс отсӧг сетӧмысь.
Оптимизация бӧрын медицина учреждениеяс унатор воштісны. Та вӧсна Россияса Веськӧдлан котырӧн сетӧм отсӧгыс зэв колана.
«Кӧсъя шуны аттьӧ Михаил Владимирович Мишустинлы миян республика вӧсна тӧждысьӧмысь. Неважӧн на Россияса Веськӧдлан котырсянь воис медикъяслы мынтӧмъяс да челядьлы поликлиникаяс сӧвмӧдӧм вылӧ сьӧм, а ӧні со – республикаса йӧзлысь дзоньвидзалун видзан юкӧнлы отсӧг сетан выль мераяс. 12 реанимобиль республикаын нин. Матысса кадӧ воас и врачебнӧй да фельдшерскӧй отсӧг сетысь бригадаяслы регыдъя отсӧг сетан В класса нӧшта 28 машина», - юӧртіс Владимир Уйба.
Автомашинаяссӧ сетасны буретш сійӧ медицина учреждениеяслы, кӧні найӧ колӧны медся ёна налӧн уджсикас нырвизь серти. Торйӧн нин, воӧм реанимобильясысь коймӧд пайысь унджыксӧ сетасны Неминуча дырйи медицина отсӧг сетан мутас шӧринлы.
«С класса машинаяссӧ лӧсьӧдӧма реанимационнӧй бригадаяслы. Сэні эм став коланаторйыс, медым позис сетны эновтны позьтӧм медицина отсӧг. Машинаясыс кӧлесаа госпитальяс кодьӧсь: пациентлы сетӧны вылыс квалификацияа медицина отсӧгсӧ веськыда сэні. Буретш та понда лоас унджык шанс спаситны олӧм», - гӧгӧрвоӧдіс Владимир Уйба.
Реанимобильясын сувтӧдӧма и ӧнія дефибрилляторъяс-мониторъяс, мыйяс отсӧгӧн позьӧ не сӧмын заведитны электрическӧй разрядӧн мортлысь сьӧлӧмсӧ, но и водзӧ кутны сылысь тіпкан ӧдсӧ стимулятор отсӧгӧн. Реанимобильясын эмӧсь и ИВЛ аппаратъяс да кислороднӧй терапия нуӧдӧм вылӧ наборъяс. Найӧ ёна колӧны, медым спаситны реанимационнӧй сьӧкыда висьысьясӧс.
И нӧшта ӧтитор: быд автомашинаын торйӧн шонтыссьӧ медицинскӧй салон, вентилируйтчыссьӧ сынӧд да эм визувтысь ваӧн мыссян доз. Медся сьӧкыда висьысьяс дорӧ мунігӧн, кор колӧны торъя тӧдӧмлунъяс да кужанлунъяс, реанимационнӧй бригадаяслӧн уджыс кутас мунны бур условиеясын. 

Новые машины скорой помощи для здравоохранения Коми
12 реанимобилей получены Республикой Коми в результате выстроенного сотрудничества с федеральным центром. Машины уже поступили в регион и скоро будут переданы в медицинские учреждения. Исполняющий обязанности Главы Республики Владимир Уйба высказал благодарность Правительству России за поддержку.
В ситуации, когда медицинские учреждения, понесли потери от оптимизации, помощь, выделяемая Правительством России, просто необходима.
«Хочу поблагодарить Михаила Владимировича Мишустина за внимание к Республике Коми, только что мы получили от Правительства России средства на выплаты медикам и развитие детских поликлиник, и вот – новые меры поддержки нашему здравоохранению. 12 реанимобилей уже пришли в Республику, а скоро придут еще 28 машин скорой помощи класса В для работы бригад врачебной и фельдшерской помощи», - сообщил Владимир Уйба.
Автомобили направят в те медицинские учреждения Республики, где они особенно необходимы в соответствии с профилем работы. В частности, больше трети от поступивших реанимобилей будут переданы Территориальному центру медицины катастроф.
«Машины класса С предназначены для реанимационных бригад и оснащены всем необходимым для оказания экстренной медицинской помощи. Это такой госпиталь на колесах: пациент получает высококвалифицированную помощь в момент госпитализации, что повышает шансы на спасение жизни», - пояснил Владимир Уйба.
Кстати, в числе оборудования в реанимобилях установлены современные дефибрилляторы-мониторы, такой прибор может не только запустить сердце разрядом электричества, но и поддерживать его ритм в режиме стимулятора. Есть в реанимобилях аппараты ИВЛ и наборы для кислородной терапии, которые так необходимы для спасения тяжелых реанимационных больных.
Еще одна немаловажная деталь: каждый автомобиль оснащен независимым отопителем медицинского салона, приточно-вытяжной вентиляцией и умывальником с подачей воды. Работа реанимационных бригад, выезжающих на самые тяжелые случаи, где необходимы специальные знания и навыки, в такой машине будет проходить в комфортных условиях.

